
მონაცემთა სუბიექტის უფლებები

თამარ ქალდანი



თემა - მონაცემთა სუბიექტის 
უფლებები

• ინფორმაციის მოთხოვნის უფლება;
• მონაცემთა გასწორების, განახლების, დამატების, 
დაბლოკვის, წაშლისა და განადგურების მოთხოვნის 
უფლება;

• მონაცემთა გასწორების, განახლების, დამატების, 
დაბლოკვის, წაშლისა და განადგურების 
პროცედურა;

• თანხმობაზე უარის თქმის უფლება
• გასაჩივრების უფლება
• მონაცემთა სუბიექტის უფლების შეზღუდვა.



თქვენ გაქვთ უფლება
იცოდეთთქვენ  შესახებ   რა  სახის მონაცემები მუშავდება,  რა მიზნით და 

საფუძვლით;

ვინ ამუშავებს და  ვისზე გაიცა თქვენი მონაცემები;

დაინტერესდეთ   რა  გზით შეგროვდა მონაცემები;

  სავალდებულოა თუ ნებაყოფლობითი ინფორმაციის მიწოდება;

არასწორი, არაზუსტი, მოძველებული მონაცემების გასწორება, განახლება, დამატება, 
დაბლოკვა, წაშლა ან განადგურება;

მონაცემთა დამუშავების შეწყვეტა და ნებისმიერ დროს უარი თქვათ გაცემულ 
თანხმობაზე;

მოითხოვოთ

გაასაჩივროთ მონაცემთა არაკანონიერი  დამუშავება და  მიმართოთ პერსონალურ 
მონაცემთა დაცვის ინსპექტორს ან  სასამართლოს
.



მონაცემთა სუბიექტისათვის ინფორმაციის მიწოდება

თუ მონაცემთა შეგროვება ხორციელდება უშუალოდ მონაცემთა სუბიექტისაგან, მონაცემთა 
დამმუშავებელი ან უფლებამოსილი პირი ვალდებულია მონაცემთა სუბიექტს მიაწოდოს შემდეგი 
ინფორმაცია:
ა) მონაცემთა დამმუშავებლისა და უფლებამოსილი პირის (ასეთის არსებობის შემთხვევაში) ვინაობა და 
რეგისტრირებული მისამართი;
ბ) მონაცემთა დამუშავების მიზანი;
გ) სავალდებულოა თუ ნებაყოფლობითი მონაცემთა მიწოდება; თუ სავალდებულოა − მასზე უარის თქმის 
სამართლებრივი შედეგები;
დ) მონაცემთა სუბიექტის უფლება, მიიღოს ინფორმაცია მის შესახებ დამუშავებულ მონაცემთა თაობაზე, 
მოითხოვოს მათი გასწორება, განახლება, დამატება, დაბლოკვა, წაშლა და განადგურება.

თუ მონაცემთა შეგროვება არ ხორციელდება უშუალოდ მონაცემთა სუბიექტისაგან მონაცემთა 
დამმუშავებელი ან უფლებამოსილი პირი ვალდებულია მოთხოვნის შემთხვევაში მონაცემთა სუბიექტს 
მიაწოდოს აღნიშნული ინფორმაცია. 

აღნიშნული ინფორმაციის მიწოდება არ არის სავალდებულო, თუ მონაცემთა სუბიექტს უკვე აქვს იგი. 
სტატისტიკური, სამეცნიერო და ისტორიული მიზნებისათვის ინფორმაციის შეგროვებისას მისი მიწოდება 
არ არის სავალდებულო, თუ მონაცემთა სუბიექტისათვის ინფორმაციის მიწოდება დაკავშირებული 
არაპროპორციულად დიდ ძალისხმევასთან.



 მონაცემთა სუბიექტისათვის ინფორმაციის 
მიწოდება

სტატისტიკური, სამეცნიერო და ისტორიული 
მიზნებისათვის ინფორმაციის შეგროვებისას მისი 
მიწოდება არ არის სავალდებულო, თუ მონაცემთა 
სუბიექტისათვის ინფორმაციის მიწოდება 
დაკავშირებული არაპროპორციულად დიდ 
ძალისხმევასთან.



მონაცემთა სუბიექტის მიერ ინფორმაციის 
მოთხოვნის უფლება

მონაცემთა სუბიექტს უფლება აქვს, მონაცემთა დამმუშავებელს 
მოსთხოვოს ინფორმაცია მის შესახებ მონაცემთა დამუშავების 
თაობაზე. მონაცემთა დამმუშავებელმა მონაცემთა სუბიექტს უნდა 
მიაწოდოს შემდეგი ინფორმაცია:
ა) მის შესახებ რომელი მონაცემები მუშავდება;
ბ) მონაცემთა დამუშავების მიზანი;
გ) მონაცემთა დამუშავების სამართლებრივი საფუძველი;
დ) რა გზით შეგროვდა მონაცემები;
ე) ვისზე გაიცა მის შესახებ მონაცემები, მონაცემთა გაცემის საფუძველი 
და მიზანი.

„ე“ ქვეპუნქტით გათვალისწინებული ინფორმაციის მიწოდება 
სავალდებულო არ არის, თუ მონაცემები, კანონის თანახმად, საჯაროა.



მონაცემთა სუბიექტის მიერ ინფორმაციის 
მოთხოვნის უფლება

მონაცემთა სუბიექტს ინფორმაცია უნდა მიეწოდოს მოთხოვნისთანავე, 
დაუყოვნებლივ,  ან მოთხოვნიდან არაუგვიანეს 10 დღისა, თუ ინფორმაციის 
მოთხოვნაზე პასუხის გაცემა მოითხოვს:
ა) ინფორმაციის სხვა დაწესებულებაში ან სტრუქტურულ ერთეულში მოძიებასა 
და დამუშავებას ან მასთან კონსულტაციას;
ბ) მნიშვნელოვანი მოცულობის, ერთმანეთთან დაუკავშირებელი დოკუმენტების 
მოძიებასა და დამუშავებას;
გ) სხვა დასახლებულ პუნქტში არსებულ მის სტრუქტურულ ქვედანაყოფთან ან 
სხვა საჯარო დაწესებულებასთან კონსულტაციას. 

ინფორმაციის მიწოდების ფორმას ირჩევს მონაცემთა სუბიექტი.

პირს უფლება აქვს, გაეცნოს მის შესახებ საჯარო დაწესებულებაში არსებულ 
პერსონალურ მონაცემებს და უსასყიდლოდ მიიღოს ამ მონაცემების ასლები, 
გარდა იმ მონაცემებისა, რომელთა გაცემისათვის საქართველოს 
კანონმდებლობით გათვალისწინებულია საფასური.



მონაცემთა გასწორების, განახლების, დამატების, 
დაბლოკვის, წაშლისა და განადგურების მოთხოვნის 

უფლება

სუბიექტის მოთხოვნის შემთხვევაში მონაცემთა დამმუშავებელი ვალდებულია 
გაასწოროს, განაახლოს, დაამატოს, დაბლოკოს, წაშალოს ან გაანადგუროს 
მონაცემები, თუ ისინი არასრულია, არაზუსტია, არ არის განახლებული ან თუ 
მათი შეგროვება და დამუშავება განხორციელდა კანონის საწინააღმდეგოდ.

მონაცემთა დამმუშავებელმა მონაცემთა ყველა მიმღებს უნდა აცნობოს 
მონაცემთა გასწორების, განახლების, დამატების, დაბლოკვის, წაშლის ან 
განადგურების შესახებ, გარდა იმ შემთხვევისა, როდესაც ასეთი ინფორმაციის 
მიწოდება შეუძლებელია მონაცემთა მიმღებების სიმრავლისა და 
არაპროპორციულად დიდი ხარჯების გამო. ამ უკანასკნელი გარემოების შესახებ 
უნდა ეცნობოს პერსონალურ მონაცემთა დაცვის ინსპექტორს.

ინფორმაციის მიღების შემთხვევაში მისი მიმღები მხარე ვალდებულია 
შესაბამისად გაასწოროს, განაახლოს, დაამატოს, დაბლოკოს, წაშალოს ან 
გაანადგუროს მონაცემები.



მონაცემთა გასწორების, განახლების, დამატების, 
დაბლოკვის, წაშლისა და განადგურების პროცედურა

მოთხოვნის წარდგენა შესაძლებელია წერილობით, ზეპირად ან ელექტრონული 
საშუალების გამოყენებით.

მოთხოვნის მიღებიდან 15 დღის ვადაში მონაცემთა დამმუშავებელი ვალდებულია 
გაასწოროს, განაახლოს, დაამატოს, დაბლოკოს, წაშალოს ან გაანადგუროს მონაცემები 
ან მონაცემთა სუბიექტს აცნობოს უარის თქმის საფუძველი. 

თუ მონაცემთა დამმუშავებელი სუბიექტის მოთხოვნის გარეშე, თავად ჩათვლის, რომ მის 
ხელთ არსებული მონაცემები არასრულია, არაზუსტია ან არ არის განახლებული, მან 
შესაბამისად უნდა გაასწოროს ან განაახლოს მონაცემები და ეს აცნობოს მონაცემთა 
სუბიექტს.

მოთხოვნის წარდგენის შემდეგ მონაცემთა დამმუშავებელი უფლებამოსილია 
განმცხადებლის თხოვნის საფუძველზე დაბლოკოს მონაცემები  მოთხოვნის 
წარდგენიდან 3 დღის ვადაში, დაბლოკვა  ძალაშია მონაცემთა გასწორების, განახლების, 
დამატების, წაშლისა და განადგურების შესახებ გადაწყვეტილების მიღებამდე.  
მონაცემთა დაბლოკვის შესახებ გადაწყვეტილება დაბლოკვის მიზეზის არსებობის 
განმავლობაში უნდა ერთოდეს შესაბამის მონაცემებს. 



მონაცემთა სუბიექტის უფლების შეზღუდვა

მონაცემთა სუბიექტის კანონის მე-15, 21-ე და 22-ე მუხლებით გათვალისწინებული 
უფლებები საქართველოს კანონმდებლობით შეიძლება შეიზღუდოს, თუ ამ უფლებების 
რეალიზაციამ შეიძლება საფრთხე შეუქმნას: 
ა) ქვეყნის ეროვნული უსაფრთხოების ან თავდაცვის ინტერესებს;
ბ) საზოგადოებრივი უსაფრთხოების ინტერესებს;
გ) დანაშაულის გამოვლენას, გამოძიებასა და აღკვეთას;
დ) ქვეყნის მნიშვნელოვან ფინანსურ ან ეკონომიკურ (მათ შორის, მონეტარულ, საბიუჯეტო 
და საგადასახადო საკითხებთან დაკავშირებულ) ინტერესებს;
ე) მონაცემთა სუბიექტისა და სხვათა უფლებებსა და თავისუფლებებს.

შეზღუდვის  ზომა შეიძლება გამოყენებულ იქნეს მხოლოდ იმ მოცულობით, რომელიც 
აუცილებელია შეზღუდვის მიზნის მისაღწევად.

შეზღუდვის საფუძვლების არსებობისას მონაცემთა დამმუშავებლის ან პერსონალურ 
მონაცემთა დაცვის ინსპექტორის გადაწყვეტილება მონაცემთა სუბიექტს უნდა ეცნობოს 
იმგვარად, რომ ზიანი არ მიადგეს უფლების შეზღუდვის მიზანს.



თანხმობაზე უარი

მონაცემთა სუბიექტს უფლება აქვს, ნებისმიერ დროს, განმარტების 
გარეშე უარი განაცხადოს მის მიერვე მიცემულ თანხმობაზე და 
მოითხოვოს მონაცემთა დამუშავების შეწყვეტა ან/და დამუშავებულ 
მონაცემთა განადგურება.

მონაცემთა დამმუშავებელი ვალდებულია მონაცემთა სუბიექტის 
მოთხოვნის შესაბამისად შეწყვიტოს მონაცემთა დამუშავება ან/და 
გაანადგუროს დამუშავებული მონაცემები განცხადების წარდგენიდან 5 
დღის ვადაში, თუ არ არსებობს მონაცემთა დამუშავების სხვა 
საფუძველი.

ამ მუხლის მოქმედება არ ვრცელდება მონაცემთა სუბიექტის მიერ 
ფულადი ვალდებულებების შესრულების შესახებ მისივე თანხმობით 
დამუშავებულ ინფორმაციაზე. 



გასაჩივრების უფლება

მონაცემთა სუბიექტს უფლება აქვს, მისი უფლებების დარღვევის შემთხვევაში კანონით 
დადგენილი წესით მიმართოს პერსონალურ მონაცემთა დაცვის ინსპექტორს ან 
სასამართლოს, ხოლო თუ მონაცემთა დამმუშავებელი საჯარო დაწესებულებაა, საჩივრის 
წარდგენა შესაძლებელია ასევე იმავე ან ზემდგომ ადმინისტრაციულ ორგანოში. 

მონაცემთა სუბიექტს უფლება აქვს, საქმის განმხილველ ორგანოს მოსთხოვოს მონაცემთა 
დაბლოკვა გადაწყვეტილების გამოტანამდე. 

მონაცემთა სუბიექტს უფლება აქვს, ზემდგომი ადმინისტრაციული ორგანოს ან 
პერსონალურ მონაცემთა დაცვის ინსპექტორის გადაწყვეტილება კანონით დადგენილი 
წესით გაასაჩივროს სასამართლოში. 

მონაცემთა დამუშავებაზე მონაცემთა სუბიექტის თანხმობის არსებობასთან დაკავშირებით 
დავის წარმოშობის შემთხვევაში მონაცემთა დამმუშავებელს ეკისრება მონაცემთა 
სუბიექტის თანხმობის ფაქტის არსებობის მტკიცების ტვირთი. 



„უფლება იყო დავიწყებული“

ევროპის კავშირის მართლმსაჯულების 
სასამართლოს  Court of Justice of the European 
Union (CJEU) გადაწყვეტილება 

„Google Spain SL, Google Inc. v Agencia Española 
de Protección de Datos, Mario Costeja 

González”  (2014)



გმადლო
ბთ ყურად

ღებისთ
ვის! 

